
Vha nga ridzhisiṱara senthara ya ECD hani?  
Ḽiga ḽa 1:
Malugana na u thoma senthara 
ya Mveledziso ya Nyaluso 
ya Vhana (ECD), thendelo ya  
ṱhanziela ya mutakalo ndi ya 
vhuṱhogwa.

Ḽiga ḽa 2:  
Musi vho no vha na thendelo i 
bvaho kha masipala wavho vha 
tea u founela ofisi ya dzingu ya 
Muhasho wa Mveledziso ya 
Matshilisano ya tsinisa navho, 
hune muofisiri a dzhiaho vhathu 
a ḓo haseledza na vhone zwi te-
vhelaho:
• Ṱhoḓea dza u ridzhisiṱara
• Maanḓa a mulayo  
• Maitele a u ridzhisiṱara   
• Milayo na maga 
• Maṅwalo a u ṅwalisa    
• Nḓila dza vhulavhelesi.

Mushumelavhapo  kana 
muthu o tiwaho nga Muhasho 
wa Mveledziso ya Matshilisano 
wa Gauteng u ḓo ṱalutshedza 
ṱhoḓea dza u ridzhisiṱara na 
maṅwalo ane a tea u ḓadzwa. 
Izwi zwi katela:
• Fomo ya khumbelo (fomo ya 

11 na 16)
• Fomo ya Annexure A (zwi-

dodombedzwa zwa miraḓo 
ya vhashumi na ndalukanyo)

• Fomo dza Annexure B na C 
(mitevhe ya zwigwada zwa 
vhukale u ya nga u fhambana 
hazwo)

• Fomo ya 29 ( I tea u ḓadzwa 
nga mulanguli wa senthara)

• Khumbelo ya ṱhanziela  ya 
tshumelo ya shishi 

• Ṱhanziela ya thendelano arali 
hu na ṱhoḓea

• Phurofaiḽi ya Tshiimiswa
• Pulane ya tshifhaṱo yo tendel-

waho.

Ḽiga ḽa 3:
Musi maṅwalo oṱhe a ṱoḓeaho 
o no ḓiswa, mushumelavhapo 
kana muthu muṅwe na muṅwe  
o tholiwaho na u tendelwa nga 
Muhasho wa Mveledziso ya 
Matshilisano wa Gauteng u ḓo:
• Fha faela mushumelavhapo 

hu u itela u langula u bvela 
phanḓa na mushumo.

• Tshimbidza madalo a  sen-
thara hu u itela u sedzulusa 
ndondolo yo fanelaho ya vha-
na, nḓila dza ndaulo na nḓila 
dza masheleni.

• Ḓadza fomo ya tsedzuluso.
• Dzhia tsheo malugana na 

lushaka lwa ṱhanziela ine ya 
ḓo tea u ṋekedzwa.

• Ṋekedza tshumelo ya ndan-
gulo ya ndondolo na ECD na 
u vhekanya ridzhisiṱiresheni 
ya ṱhanziela. 

Mulanguli wa dzingu u ḓo sai-
na hezwi.

Ṱhanziela yo fhelelaho yo 
ridzhisiṱariwaho i ḓo shuma 
lwa miṅwaha miṱanu. Ṱhanzie-
la i songo fhelelaho i ḓo shuma 
kha tshiṅwe na tshiṅwe lwa 
miṅwedzi ya rathi u ya kha 
ṅwaha. 

Ḽiga ḽa 4:
Mushumelavhapo kana muthu 
muṅwe na muṅwe o tholiwaho 
na u tendelwa nga Muhasho wa 
Mveledziso ya Matshilisano wa 
Gauteng u ḓo dzulela u lavhele-
sa senthara na mbekanyamush-
umo dza senthara.
U dalela vhupo hu ḓo itwa hu 
u itela u lavhelela u tevhedza 
maitele na maga a ridzhisiṱiresh-
eni khathihi na milayo na maga.

Mbuelo dza 
ridzhisiṱiresheni:
• U tendela senthara ya ECD u 

shuma lwa mulayo saizwi yo 

fara milayo na maga a ṱoḓea-
ho.

• Senthara ya ECD i nga ḓi 
swikelela thikhedzo ya 
masheleni.

• Senthara ya ECD i nga vhuel-
wa u bva kha mveledziso na 
khwaṱhisedzo ya zwikili nga 
mahala na dziṅwe mbekan-
yamushumo dzi ṋekedzwaho 
nga Muhasho wa Mveledziso 
ya Matshilisano wa Gauteng. 

• Vhashumeli vho tholiwa-
ho kha senthara dza ECD 
vha nga pfumbudzwa nga 
kha ndalukanyo ya pfunzo 
ya NQF levele 4 nga maha-
la nzudzanyo dzo itwa nga 
kha Muhasho wa Pfunzo wa 
Gauteng.

Hu nga itea mini ara-
li senthara ya ECD i 
songo ridzhisiṱariwa?
U kundelwa u ridzhisiṱara 
senthara ya ECD ndi u pfuka 
Mulayo wa Vhana wa ṅwaha 
wa 2005, zwine zwa amba uri 
senthara i ḓo vha i tshi khou 
shuma nga nnḓa ha mulayo. 
Nḓivhadzo ya khombetshedzo 
i nga ṋekedzwa yeneyo senthara 
ya ECD. Muhasho wa Mveledzi-

so ya Matshilisano u nga kwama 
Khothe Khulwane hu u itela u 
kombetshedza mushumisi wa 
senthara uri a ime u shuma.

Vha nga topola hani 
senthara ya ECD yo 
teaho. 
Vhabebi na vhaunḓi vha tea u 
sedzulusa arali senthara ya ECD 
yo ridzhisiṱariwa nga Muhasho 
wa Mveledziso ya Matshilisa-
no (ṱhanziela ya ridzhisiṱiresh-
eni i re na ḽogo ya Guteng zwo 
sumbedzwa). 

Zwi dovha hafhu zwa 
sumbedza uri kharikhuḽamu i 
ṋekedzwaho nga  senthara ya 
ECD i a ḓivhea kha Muhasho 
wa Pfunzo, nga vhagudisi kana 
vhashumi vho faraho ndalu-
kanyo dzo fhambanaho, na uri 
vhana vha fhiwa zwiḽiwa zwo 
fanelaho. v

Mafhungo manzhi nga 
vhuḓalo, kha vha dalele: 

Facebook Gauteng Department 
of Social Development

Twitter@gpSocDev
www.socdev.gpg.gov.za

Hotline: 08600 11000
www.gautengonline.gov.za

U vha na vhuṱanzi ha u tsireledzea ha vhana
“NDiVHo ya U riDzHiSiṱara  tshiimiswa ndi ya u vha na vhuṱanzi ha uri vhana vha khou 
ṱhogomelwa na u tsireledzwa muponi wo tsireledzeaho.”

oFiSi KHULWaNE
Kha vha Kwame Vho Ntheki/ Mantwa/ 
Phumudzo
Luṱingo: 011 355 7846/ 355 7845/  
355 7716
Luṱingothendeleki:  082 336 3123/ 082 
469 3123/ 076 480 3979

NGEi EKUrHULENi
Kha vha Kwame Vho Fikiswa Sosola/ 
Thandekile Shabalala/ Bongi Dhlamini/ 
Hlamarisa Mabasa/ Adel De Bruin
Luṱingo: 011 820 0374/ 011 820 
0371/011 748 7620/ 011 820 0379/  
011 820 0396
Luṱingothendeleki:  082 554 4053

NGEi JoHaNNESBUrG
Kha vha Kwame Vho Malebo More/ 
Zandile Monama/ Zandile Makgaleme-
la/ Nkhensani Nephawe  
Luṱingo: 011 355 9364/ 011 355 9363/ 
011 355 9368/ 011 355 9210
Luṱingothendeleki: 079 894 2273/  
079 529 4589/ 082 469 0413/  

082 414 6909

NGEi WEST raND
Kha vha Kwame Vho Iris Cindi/  
Ikgopoleng Rankudu
Luṱingo: 011 950 7768/ 950 7775
Luṱingothendeleki: 082 331 0903/  
082 448 4801

NGEi TSHWaNE
Kha vha Kwame Vho Poppie de Villi-
ers/ Marinda Oosthuizen
Luṱingo: 012 359 3474/ 012 359 3376
Luṱingothendeleki: 079 328 4133/  
079 527 1748

NGEi SEDiBENG
Kha vha Kwame Vho Mmabatho 
Moabi/ Bombeleni Munzhedzi/ Zukiswa 
Mabutho/ Vuyisile Bolofo
Luṱingo: 016 930 2092/ 016 342 9114/ 
016 930 2051/ 016 930 2094
Luṱingothendeleki: 071 492 1058/ 071 
492 1053/ 071 492 1023 /  
082 312 3725

Vho Albert Pule  

A rali vha tshi khou ranga 
phanḓa senthara i songo 
ridzhisiṱariwaho ya Mveled-

ziso ya Nyaluso ya Vhana (ECD), vha 
khou pfuka mulayo lune zwi nga vha na 
masiandoitwa mahulwanesa. 

Vho Tebogo Itumeleng, Mulanguli 
muhulwane: wa Ndondolo ya Mu-
hulwane Matshilisano (Social Wel-
fare) na Tshumelo dzo Khetheaho 
dza Matshilisano (Specialised Social 
Services) ngei vunḓuni ḽa Gauteng 
kha Muhasho wa Mveledziso ya Ma- 

tshilisano, vho amba uri senthara dza 
ECD dzi tea u ridzhisiṱariwa nga mulayo. 

“Ndivho ya u ridzhisiṱara tshiimiswa 
ndi ya u vha na vhuṱanzi ha uri vha-
na vha khou ṱhogomelwa na u tsirele- 
dzwa muponi wo tsireledzeaho.”

“Vhabebi na vhone vha ḓo ḓivha 
zwauri vhana vhavho vha khou ṱhogo- 
melwa kha zwiimiswa zwi ḓivheaho 
zwine zwa swikelela ṱhoḓea dza ndeme 
dza milayo na maga a ECD sa zwo tiwa-
ho nga Mulayo wa Vhana,” Vho Itume-
leng vho ṱalutshedza izwo.  

Muthu muṅwe na muṅwe a ṱoḓaho u 
vha na senthara ya ECDA u tea u dzhiela 

nzhele ṱhoḓea dzi tevhelaho:
• Muthu/Tshiimiswa u/tshi tea u 

tevhedza milayo na maga a ECD 
sa zwe a tiswa zwone nga Mulayo 
wa Vhana.

• Tshiimiswa tshi tea u swikelela 
ṱhoḓea dza u ridzhisiṱara.

• Tshiimiswa tshi tea u dovha hafhu 
tsha tevhedza milayo i sikwaho nga 
masipala na miṅwe milayo i tshim-
bilelanaho na zwenezwo. Tshiimi-
swa tshi tea hafhu u tevhedza mi-
layo ya masipala na miṅwe milayo 
i tshimbilelanaho na zwenezwo.

A hu na datumu ya u vala kha u 

ridzhisiṱara tshiimiswa tsha ECD nahone u ridzhisiṱara ndi mahala. v  

Mafhungo manzhi nga vhuḓalo, kha vha Kwame ofisi dza tsinisa 
navho dza muhasho kha madzingu u ya nga u fhambana hao. 

Thuso kha mimasipala  
ine ya khou kundelwa  “HU Na FHULUFHELo na thuso ine ya khou itwa kha mimasipala ine ya khou kundelwa”

“…Vhunzhi ha mushumo 

wavhuḓi u khou itwa kha 

mimasipala…”

Shango ḽa Afrika Tshipembe ḽo ḓiimisela kha khetho
NDUGiSELo Dza Khetho dza Masipala dzine dza khou ḓa dzo khunyelela.

muhasho wa Tshumi- 
sano ya Mavhuse-
le na zwa Sialala 

(CoGTA) na Khomishini yo 
Ḓiimisaho nga Yoṱhe ya Khetho 
(IEC) dzo ḓiimisela khetho dza 
masipala, Minisiṱa Vho Des van 
Rooyen vho amba izwo.

Vha IEC na vhaṅwe vhashe- 
lamulenzhe vhoṱhe vha khou 
shuma nga tshifhinga tshone 
kha u vhona uri khetho dzi 
khou farwa nga nḓila ya mula-
lo, mbofholowo na u pfesesea, 
vho ḓadzisa nga izwo. 

Hu tshi khou ambiwa nga ha 
masiandoitwa a zwenezwino 
a Khothe ya Ndayotewa malu-
gana na mutevhe wa vhonk-
hetheni, Minisiṱa vho amba uri 
zwoṱhe zwi ḓo itwa  hu u itela 
u vha na vhuṱanzi ha uri IEC i 
khou tevhedza tsheo ya khothe 
“nga mulalo”.    

Nga dzi 14 Fulwi, khothe 
yo dzhia tsheo ya uri khetho 
dza masipala dzi nga bvela 
phanḓa nga dzi 3 dza ṅwedzi 
wa Ṱhangule naho mutevhe wa 
vhonkheni u songo fhelela. 

Naho hu uri,khothe yo fha 
IEC miṅwedzi ya 18 hu u ite-
la u lugisa zwo khakheaho na 
u wana ḓiresi dza miḽioni wa 
vhathu vho ridzhisiṱarelaho u 
voutha. 

Minisiṱa Vho Van Rooyen vho 
amba uri muvhuso u ḓo thusa 
IEC kha u dzudzanya fulo ḽi-
hulwane hu u itela u tevhedza 
ndaela phanḓa ha musi tshi- 
fhinga tsho tiwaho tshi sa athu 
fhela. 

“IEC, i tshi khou shumisana 
na khomithi ya Ṱhanganelano 
ya Dziminisiṱa yo thomiwaho 
hu u itela u shumana na khetho, 
i ḓo tea u vha na vhuṱanzi ha uri 

hu na  … u tevhedza ndaela ho 
fhelelaho.

Minisiṱa vho dovha hafhu 
vha humbela vhadzulapo vha 
Afrika Tshipembe kha u sa 
ḓidzhenisa kha dzikhakhathi 
malugana na khetho, hu khou 
ambiwa nga maitele maṅwe 
na maṅwe a dzikhakhathi na u 
shushedza a songo tendelwaho.  

 “Ri khou vhilahedzwa nga 
maanḓa nga ha u ṋaṋa ha 
zwiwo zwa dzikhakhathi 

zwo ridzhisiṱariwaho u ya kha 
zwifhinga zwa khetho. Maitele 
a migwalabo ya dzikhakhathi 
na one a khou ri vhilahedza. Ri 
khou humbela vhathu vhashu 
uri vha shumise maitele a mu-
lalo a u tandulula phambano 
dzavho. Ri khou lwisa maitele 
oṱhe a dzikhakhathi a ṱumany-
waho na khetho”. 

Vho bvisela khangala zwauri 

a u tou vha mushumo wa IEC 
u vha na vhuṱanzi ha uri vhupo 
ndi havhuḓi kha khetho dzo 
vhofholowaho na u pfesesea. 

“Roṱhe ri tea u shela mule- 
nzhe. Mahoro oṱhe a poḽitiki 
o saina mulayo wa vhuḓifari 
nahone a tea u u tevhedzela. 
Roṱhe sa vhashelamulenzhe 
ri tea u ita mushumo washu,” 
Minisiṱa vho amba izwo. v  

zwazwino ndi miṅwaha ya 
15 u bva tsha khetho dzapo 
dza dimokirasi dza Afrika 
Tshipembe nga murahu ha 
tshiṱalula. Minisiṱa wa Mu-
hasho wa Tshumisano ya 
Mavhusele na zwa Sialala Vho 
Des van Rooyen vha ri ho no 
vha na mvela phanḓa nnzhi 
kha sia ḽa muvhuso wapo, 
naho hu uri zwazwino hu kha 
ḓi vha na khaedu dzine dza tea 
u fhenyiwa. 
Khetho dzapo dza dzi 5 dza 
ṅwedzi wa Nyendavhusiku 
2000 dzo shandukisa vhuvha 
ha muvhuso wapo. 
Mikano miswa ya masipala yo 
katelaho tshipiḓa tshiṅwe na 
tshiṅwe tsha shango na ṅwaha 
wa khethululo ya tshiṱalula yo 
sumbedziswa. 
“Hu na mushumo munzhi 
wavhuḓi wo no itwaho. Fhed-
zi ndi vhona unga zwi ḓo vha 
zwi zwithu zwi songo dzudza-
nyeaho zwavhuḓi na luthihi ... 
nga u tou penndela, zwoṱhe ndi 
zwavhuḓi. Ro bvelela u bva 
kha miṅwaha minzhi ya vhu-
koḽoni. Ri bva kha miṅwaha ya 
50 ya muvhuso wa tshiṱalula. 
Zwinoha, nangoho, mishumo 
i sa athu fhelaho i [kha ḓi] 
vha minzhi, fhedzi ro ita mve-
laphanḓa khulwane.
“Ro no ḓisa tshumelo kha 
vhathu vhashu, tshumelo dze 
dza vha dzi siho kale. Hu na 
mvelaphanḓa nnzhi dzo itwa-
ho, fhedzi ri vha u tou thoma 
u tenda uri zwinzhi zwi kha ḓi 
tea u itwa. Zwa ndemesa, nga 
nnḓa ha [iyi] miṅwaha ya 15, 
hu na ngudo nnzhi dzine dza 
tea u bveledziswa,” Minisiṱa 
vho amba izwo.  v  

Miṅwaha ya 15 
ya muvhuso 
wa dimokirasi  

Minisiṱa Vho Des Van rooyen vha ri mimasipala i khou ita mushumo 
wayo wa nḓisedzo ya tshumelo.

Vho Chris Bathembu  

muvhuso u ḓo bvela 
phanḓa na u vhea maga 
ane a ḓo thusa mimasi-

pala ine ya khou kundelwa u shu-
ma zwavhuḓi. 

Izwi ndi u ya nga Minisiṱa 
wa Muhasho wa Thumisano 
ya Mavhusele na zwa Sialala  
(CoGTA) Vho Des zwa Rooyen. 

Hu tshi khou ambiwa na vha 
Vuk’uzenzele, Minisiṱa  Vho Van 
Rooyen vho ombedzela uri mima-
sipala i dzulela u vha kha tshiimo 
tshavhuḓi zwi tshi ḓa kha nḓisedzo 
ya tshumelo nahone i vhuṱhog-
wa kha u anetshela tshiṱori tsha 
miṅwaha ya 15 ya dimokirasi ya 
muvhuso wapo.  Lwendo ulu lwo 
pembelelwa uno ṅwaha.  

Minisiṱa vha ri ndi zwa ndeme uri 
vhathu vhoṱhe vha thuse kha u ita 
uri uvhu vhupo ha muvhuso vhu 
shume zwavhuḓi. 

Kushumele kwa mimasipala ku 
a fhambana fhedzi iyo ine ya kun-
delwa u shuma i fhedza i tshi khou 
kunga maṱo a vhathu, vho bvise-
la khagala izwo. Fhedzi, Minisiṱa 
vho ḓadzisa nga uri muvhigo wa 
ṅwaha wa muvhalelano wa Oditha 
Dzheneraḽa ( AG) nga ha mawan-

wa a odithi ya muvhuso wapo wa 
2014/15 o themenndela uri mush-
umo munzhi wavhuḓi wo no itwa 
kha mimasipala. 

“Hu na mimasipala ine ya khou 
shuma kha zwigwada zwiraru 
zwoṱhe. Ri vhona u nga u guda kha 
vhaṅwe, dziṅwe dza tshenzhemo 
dza iyo mimasiplala dzi nga shu-
miswa kha u engedza kushumele 
kha mimasipala i sa khou shumaho 
zwavhuḓi.”

Muvhigo wa Oditha Dzheneraḽa 
wo dovha hafhu wa sumbedzisa 
zwauri hu na mimasipala ine ya 
khou ṱoḓa thuso. CoGTA, i tshi 
khou shumisana na Vhufaragwa-
ma ha Lushaka, ho bveledza maga 
a pulane dza odithi thangeli hu u 
itela u thusa mimasipala ine ya 
khou kundelwa kha u khakhulula 
hune ya ita vhukhakhi. 

“Ri kha ḓi vhona unga ri kha ḓi 
vha na lwendo lu lapfu zwihul-
wanesa kha mimasipala ya ma-
hayani. Kha nṋe ndi zwinzhisa 
nga mulandu [wa] tshiimo tsha 
ikonomi kha iyo mimasipala na-
hone nga mulandu wa zwenezwo, 

mimasipala yeneyo i khou kundel-
wa u wana vhathu vha re na tshen-

zhemo kha u shumana na thaidzo 
dzayo,” hu amba Minisiṱa.  v  


